
Quanta notte nun te veco,
Nun te sento int'a sti braccia,
Nun te vaso chesta faccia,
Nun t'astregno forte mbraccio a me?!
Ma, scetannome 'a sti suonne,
Me fai chiagnere pe tte...

Oi vita, o1 vita mia,

Oi core 'e chistu core,

Si' stata 'o primm'ammore:

'O primmo e l'urdemo

Sarrai pe mme!

Scrive sempe e sta' cuntenta:

Io nun penzo ch'a te sola;
Nu penziero me cunzola:

Ca tu pienze sulamente a me.

'A cchiu bella 'e tutte 'e belle

Nun é mai cchiu bella 'e te!

Oi vita, oi vita mia,
Oi core 'e chistu core,

Si' stata 'o primm'ammore

'O primmo e 1'urdemo
Sarrai pe mme!

Oi vita, o1 vita mia,
Oi core 'e chistu core,

Si' stata 'o primm'ammore:

'O primmo e l'urdemo
Sarrai pe mme!

